
GOUVÈNÈ HOCHUL ANONSE SIBVANSYON POU DEVLOPMAN EKONOMIK POU 
APEPRÈ 200 MILYON DOLA NAN ENVESTISMAN KAPITAL EPI K AP SIPÒTE PLIS 

PASE 1,800 DJÒB  
  
Alokasyon ReCharge NY Power yo ap sipòte ekspansyon konpayi bis Micro Bird 

nan North County  
  
Enèji Idwolik Niagara a te jwenn kontra pou sipòte ekspansyon Big Heart Brands 

ak Rosina Food Products, k ap kreye 112 djòb  
  
  
Gouvènè Kathy Hochul te anonse jodi a prim devlopman ekonomik bay 14 konpayi ki 
pral ankouraje apeprè 200 milyon dola nan envestisman kapital ak sipòte 1,833 djòb 
nan Eta Nouyòk. Prim yo, ke Konsèy Administrasyon Otorite Enèji Nouyòk (New York 
Power Authority, NYPA) te apwouve jodi a, te gen ladan alokasyon enèji ReCharge NY 
nan tout eta a bay 11 konpayi, ki gen ladan konpayi bis lekòl elektrik, Micro Bird, ak de 
alokasyon enèji idwolik nan Lwès Nouyòk bay Big Heart Pet Brands ak Rosina Food 
Products nan Konte Erie. Anplis de sa, administratè NYPA yo te apwouve yon 
alokasyon enèji idwolik nan Vilaj Marathon nan Konte Cortland pou sipòte pwojè 
agrandisman Square Deal Machining.  
  
"Envestisman nan enèji pwòp Nouyòk ap ankouraje kwasans ekonomik, kreye djòb, ak 
ranfòse kominote atravè eta a," Gouvènè Hochul te deklare. "Lè nou pwofite enèji 
idwolik bon mache NYPA a ak ReCharge NY, n ap jenere prèske 200 milyon dola nan 
envestisman prive epi asire ke biznis yo – ki gen ladan fabrikan bis elektrik, Micro Bird, 
ki baze nan Plattsburgh – ka elaji, fè konpetisyon, ak pwospere isit la nan Nouyòk."  
  
ReCharge NY  
Konsèy Administrasyon an te apwouve alokasyon ki plis pase 5.2 megawat 
(MW) kouran bon mache selon pwogram ReCharge NY Otorite Enèji a pral dirije vè 11 
konpayi nan Finger Lakes, Nouyòk Santral, Mohawk Valley, Hudson Valley, Vil Nouyòk, 
North Country ak Lwès Nouyòk.  
  
Pami prim yo genyen yon alokasyon kouran bon machei pou Micro Bird, pi gwo fabrikan 
ti bis lekòl nan Amerik di Nò. Konpayi an konstwi bis lekòl ak komèsyal ki gen 
dimansyon piti ak mwayen ki elektrik epi ki pa elektrik. Fabrikan an te resevwa yon 



alokasyon enèji ReCharge NY 640 kilowat (kW) pou elaji fabrikasyon nan sit 
Plattsburgh li a ak double kapasite pwodiksyon aktyèl li.  
  
An novanm 2024, Gouvènè Hochul te anonse Micro Bird te akeri yon etablisman 
pwodiksyon nan Plattsburgh nan men Nova Bus, ki bay anplwaye yo opòtinite pou yo fè 
tranzisyon nan pòs travay menm jan an nan Micro Bird. Prim devlopman ekonomik 
NYPA bay Nova Bus la baze sou angajman Gouvènè Hochul pou devlope fabrikasyon 
epi kontinye envestisman ki sipòte sektè transpò ak ekonomi vèt yo.  
  
Prezidan ak Direktè Egzekitif Jeneral NYPA a, Justin E. Driscoll, te deklare, 
"Agrandisman konpayi bis Micro Bird nan North Country, ki te jwenn sipò yon alokasyon 
enèji ReCharge NY bon mache, se yon premye egzanp angajman NYPA pou ede 
kenbe ak kreye djòb nan Eta Nouyòk. Enèji idwolik bon mache NYPA a se yon motè 
ekonomik nan kominote atravè eta a, ki bay resous ki nesesè pou biznis yo grandi ak 
reyisi, e prim jodi a pral bati sou travay sa a, kreye travay soti nan Plattsburgh rive nan 
Buffalo."  
  
ReCharge NY te ranfòse ekonomi Eta Nouyòk la lè li ankouraje konpayi yo konsève epi 
kreye djòb, pandan l ap distribye envestisman kapital nan tout eta a. ReCharge NY 
ofri kontra enèji ak tèm k ap dire jiska sèt ane. Mwatye nan enèji a — 455 MW — soti 
nan izin idwoelektrik Niagara ak St. Lawrence-Franklin D. Roosevelt NYPA yo. Rès 455 
MW la se kouran elektrik pi bon mache NYPA te achte sou mache an gwo a.  
  
Gen yon lis konplè alokasyon enèji ReCharge NY jodi a ak sibvansyon pou devlopman 
ekonomik ki disponib isit la.  
  
Enèji Idwolik Lwès New York  
Nan reyinyon jodi a, konsèy NYPA a te apwouve alokasyon enèji idwolik Niagara bon 
mache a pou Big Heart Pet Brands ak Rosina Food Products.  
  
Big Heart, yon fabrikan ak distribitè pwodwi manje bèt ki baze nan Buffalo—ki gen ladan 
Milk-Bone, Meow Mix, Pup-Peroni, Canine Carry Outs, ak Milo’s Kitchen—yo te 
resevwa 700 kW nan enèji idwolik Niagara pou sipòte yon ekspansyon prèske 53 
milyon dola ki pral kreye 17 djòb. Pwojè a gen ladan demenajman mak ti goute pou 
chen Soft & Chewy konpayi an pou ale nan yon espas ki pi gwo nan etablisman li a ak 
adisyon ekipman tretman pou sipòte yon nouvo liy pwodiksyon. Imedyatman, lokal 
aktyèl ekipman tretman Soft & Chewy la ta dwe itilize pou pwodwi lòt biskwit pou chen. 
Ekspansyon an—ki gen ladan konstriksyon yon frizè depo vyann prèske 84 mèt kare 
(900 pye kare) ak acha nouvo machin ak ekipman—pral elaji anpil liy pwodwi Soft & 
Chewy pandan y ap ajoute apeprè 20,000 tòn kapasite adisyonèl pou biskwit chen.  
  
Rosina Food Products, yon fabrikan ki baze nan Buffalo pou pwodwi manje glase ak 
nan estil Italyen, te resevwa 4,500 kW nan enèji idwolik Niagara pou agrandisman nan 
enstalasyon West Seneca li yo. Pwojè Rosina a gen ladan yon ekspansyon 2,787 mèt 
kare (30,000 pye kare) nan enstalasyon pwodiksyon boulèt vyann konjele li yo ak acha 
asosye moulen, miksè, machin pou boulèt, fou, frizè, ak ekipman anbalaj pou ogmante 

kapasite. Anplis de sa, Rosina planifye pou ogmante kapasite fabrikasyon tortellini ak 
ravioli li yo. Rosina pral konstwi yon nouvo adisyon 30,000 pye kare pou pwodiksyon 
pat, ekipe ak nouvo miksè, ekstridè, aparèy fòm pou tortellini ak ravioli, blanchisè, frizè, 
ak machin anbalaj ak mizanbwat. An total, ekspansyon Rosina a pral bay yon total 50 
milyon dola epi mennen nan kreyasyon 95 djòb.  
  
Prezidan NYPA, John R. Koelmel te deklare, "Apwobasyon alokasyon enèji idwolik 
Niagara pou Big Heart Pet Brands ak Rosina Food Products mete aksan sou wòl 
enpòtan NYPA jwe nan ranfòse peyizaj ekonomik Lwès Nouyòk. Alokasyon sa yo sipòte 
envestisman enpòtan nan kominote nou yo epi kreye opòtinite travay enpòtan pou 
rezidan nou yo. Efò devlopman ekonomik NYPA ap kontinye kontribye nan pwosperite 
ak devlopman kominote lokal nou yo epi ranfòse anviwònman biznis atravè Nouyòk."  
  
Kouran idwolik bon mache Niagara a disponib pou konpayi yo ki nan yon reyon 48 
kilomèt (30 mil) pa rapò ak Pwojè Kouran Niagara Otorite Enèji a ak nan Konte 
Chautauqua.  
  
Pwogram Devlopman Ekonomik Rejyonal  
Jodi a nan reyinyon an, Konsèy Administrasyon NYPA a te apwouve jodi a tou 
alokasyon 350 kilowat enèji idwolik bon mache pou Vilaj Marathon nan Konte Cortland 
nan kad pwogram Devlopman Ekonomik Endistriyèl (Industrial Economic Development 
program, IEDP) Otorite Enèji a.  
  
Square Deal Machining, yon atelye machin ki baze nan Marathon ki ofri sèvis konplè 
fabrikasyon metal, machin ak soude, ap planifye pou konstwi yon adisyon 2,787 mèt 
kare (30,000 pye kare) nan etablisman aktyèl yo. Kòm yon pati nan ekspansyon yo, 
konpayi an pral enstale kat selil soude wobotik, sis zòn selil soude ak men, trepye anlè, 
rak transpò, epi achte lòt charyo elevatè ak materyèl. Kòm rezilta pwojè 3.5 milyon dola 
a, Square Deal pral kreye 24 djòb. Square Deal se yon kliyan IEDP ki deja egziste, ki 
anplwaye 165 moun nan rejyon an.  
  
IEDP a konpoze ak 54 MW nan plis pase 768 MW enèji idwolik ki te atribye pou 51 
sistèm koperatif minisipal ak riral atravè Eta Nouyòk. Yo atribye enèji nan pwogram lan 
bay sistèm minisipal endividyèl pou reponn ak chaj elektrik ki ogmante ki soti nan nouvo 
biznis oswa biznis k ap devlope ki kalifye nan zòn sèvis yo a.  
  
Prezidan, Direktè Egzekitif Jeneral ak Komisè Empire State Development la, Hope 
Knight, te deklare, "Avèk sipò ESD ak NYPA, nou fyè pou nou wè plizyè pwojè k ap 
vanse. Anplis prim NYPA jodi a, ESD te deja bay Rosina Foods ankourajman epi li 
espere sipòte kwasans Big Heart Pet Brands nan Buffalo. Tou de konpayi sa yo byen 
konnem yo pwouve yo se kreyatè djòb nan kominote yo. Envestisman estratejik sa yo 
pral sipòte ekspansyon yo epi solidifye biznis alavni yo nan Lwès Nouyòk."  
  
Senatè Eta a Patrick M. Gallivan te deklare, "Agrandisman etablisman West Seneca 
Rosina a se temwayaj angajman kontinyèl konpayi an nan Lwès Nouyòk ak fòs mendèv 
lokal la. Sipò NYPA a nan pwojè sa a ak lòt yo voye yon mesaj pozitif sou wòl 



fabrikasyon nan rejyon nou an ak relasyon enpòtan ant sektè piblik ak prive a lè sa gen 
pou wè ak devlopman ekonomik ak ede biznis yo reyisi."  
  
Senatè Eta, April Baskin, te deklare, "Li toujou akeyi nouvèl pou aprann sou 
agrandisman travay ak envestisman kapital nan distri mwen an ak nan tout eta nou an. 
Gras a sipò NYPA, ki konsidere dapre plan divèsite, ekite, ak enklizyon li, Big Heart 
kapab elaji non sèlman kapasite fabrikasyon yo, men tou fòs travay konpayi an. Efò 
kolaborasyon inovatè sa a lakòz konpayi yo vin pi fò toujou ak pi byen sèvi baz kliyan 
yo."  
  
Lidè Majorite nan Asanble a Crystal Peoples-Stokes te deklare, "Sipò Otorite Enèji 
Nouyòk la pou yon konpayi ki baze nan 141st Assembly District, atravè plan evalyasyon 
D.E.I. (Divèsite, Ekite ak Enklizyon) li a se yon gwo zafè. Elektrisite a sipòte 
ekspansyon enstalasyon ak kapasite, epi, nan yon sans jeneral, sipòte devlopman 
ekonomik sou bò lès Buffalo."  
  
Manm Asanble, Patrick Burke, te deklare, "Mwen kontan wè kwasans k ap kontinye 
nan rejyon nou an, gras ak envestisman entelijan tankou sa ki soti nan Rosina Food 
Products. Ekspansyon yo nan West Seneca, ki te jwenn sipòte enèji idwolik Niagara 
bon mache, pral kreye nouvo djòb epi bay ekonomi lokal nou an yon kout pous. Sa a se 
egzakteman kalite kwasans nou bezwen pou ranfòse kominote nou an epi bay plis 
opòtinite pou Nouyòkè Lwès yo. Disponibilite enèji idwolik bon mache, renouvlab ak 
pwòp se yon avantaj kle pou biznis isit la, ki ede yo elaji, rete konpetitif, epi envesti nan 
mendèv nou an. Alokasyon sa a demontre kijan enèji Niagara Falls non sèlman se yon 
motè ekonomik pou Eta Nouyòk, men tou se yon resous enpòtan pou ankouraje 
kwasans ak kreyasyon djòb nan rejyon nou an, tout pandan l ap sipòte solisyon enèji 
dirab."  
  
Manm Asanble Didi Barrett te deklare, "Li enpòtan pou nou bay sipò ak resous pou 
ede ti biznis nou yo dekabonize pandan n ap travay pou atenn objektif klimatik nou yo. 
Mwen trè kontan wè envestisman nan enèji abòdab sa yo rive nan tout eta a, enkli pou 
ti biznis nan distri Hudson Valley mwen an."  
  
Plan Klimatik Nasyonal Eta Nouyòk la  
Ajanda klimatik Eta Nouyòk egzije yon tranzisyon ki bon mache epi ki jis vè yon 
ekonomi enèji pwòp ki kreye djòb ki soutni fanmi, fè pwomosyon kwasans ekonomik 
atravè envestisman ekolojik, epi dirije yon minimòm 35 pousan nan benefis yo bay 
fanmi ki defavorize yo. Nouyòk ap pouse yon seri efò pou kreye yon ekonomi a zewo 
emisyon vè 2050, ki enkli nan sektè enèji, konstriksyon, transpò, ak dechè.  
  
Enfòmasyon sou NYPA   
NYPA, ki se pi gwo òganizasyon elektrik piblik eta a ki nan nasyon an, ap jere 17 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 80 pousan elektrisite NYPA pwodwi se enèji idwolik renouvlab ki pwòp. NYPA 
finanse operasyon li yo apati obligasyon yo vann ak revni li resevwa an gran pati atravè 



elektrisite yo vann. Pou plis enfòmasyon, vizite www.nypa.gov ak swiv nou 
sou Twitter, Facebook, Instagram, Tumblr ak LinkedIn.  

